
GOUVÈNÈ CUOMO ANONSE PLIS PASE $32 MILYON NAN SIBVANSYON 

FEDERAL POU ANKOURAJE SEKIRITE OTOWOUT 
 

Finansman federal te garanti pou preske 550 inisyativ sekirite sikilasyon  
 
 
Gouvènè Andrew M. Cuomo jodia te anonse ke plis pase $32 milyon nan sibvansyon 
federal sekirite otowout te atribye a 541 pwogram sou sekirite sikilasyon nan tout Eta 
New York pou amelyore sekirite otowout la anjeneral ak redwi kantite lanmò ak blesi 
grav ki gen rapò avèk aksidan. 
 
“Fè wout New York yo vini pi ansekirite pou otomobilis, pasaje ak peyton yo se yon gwo 
priyorite pou administrasyon sa a,” Gouvènè Cuomo te deklare. “Sibvansyon sa yo 
pral fè yon wout long nan direksyon pou repon a objektif sa nan sipòte pwogram 
edikasyon ak efò ranfòsman kap fè wout yo nan eta sa vin pi ansekirite pou tout moun.” 
 
Finansman an, ki te atribye a Eta New York pa National Highway Traffic Safety 
Administration, te jere sou fòm sibvansyon pa Komite Sekirite sou Sikilasyon Gouvènè 
a avèk ajans non pwofi lokal ak eta yo pou sipòte twa kalite inisyativ spesifik sou sekirite 
chofè:  

• Sèvis Sikilasyon Lapolis: Inisyativ yo pa ajans aplikasyon lalwa yo pou sible 
konpòtman chofè ki danjere yo. Sa a enkli patisipasyon nan inisyativ nasyonal 
Klike l oswa mobilizasyon senti sekirite ak lòt inisyativ yo ki vize nan anpeche 
vitès, kondwi entoksike, ak kondwi agresiv.  

• Sekirite Pasaje Timoun: Edikasyon sou sekirite pasaje timoun, verifye chèz 
machin, distribisyon plas, ak mizanplas estasyon pou adapte chèz timoun.  

• Sibvansyon sou Sekirite Otowout: Pwogram lokal, Eta ak non-pwofi yo ki kouvri 
sekirite sikilasyon adisyonèl te enkli inisyativ edikasyon, sikilasyon, 
amelyorasyon dosye sikilasyon, rekonstriksyon aksidan ak sekirite sou pasaj 
tren.  

 
Wap jwenn yon lis konplè tout pwojè sibvansyon 2016 yo disponib la. 
 
Senatè Charles E. Schumer te deklare, “Lè nou amelyore sekirite sou otwout la, nap 
redwi chans aksidan epi fè wout nou yo vin pi ansekirite pou tout Nouyòkè yo. 
Envestisman sa a ap bay resous enpòtan pou lapolis Eta New York, kidonk nou ka sible 

kondwit avèk neglijans epi kenbe otowout yo ansekirite .”  
 
Depite Charles B. Rangel te deklare, “Mwen aplodi angajman Gouvènè Cuomo pou 
ranfòse pwogram sekirite otwout Eta New York epi alatèt peyi a nan inisyativ aplikasyon 
senti sekirite pandan sizan. Pwogram sa yo enpòtan pou amelyore sekirite piblik grasa 
inisyativ ranfòsman edikasyon ak fòmasyon.”  
 
Depite Nita M. Lowey te deklare, “Grasa ranfòsman amelyore, fòmasyon, ak 
edikasyon, nou ka sove lavi sou wout nou yo. Mwen kontan paske sibvansyon federal 
sa yo prale nan bi pou amelyore sekirite sou otowout New York yo. Antanke yon manm 
ki la lontan nan Komite Afektasyon Chanm lan, mwen pral kontinye lite pou 
envestisman kap ede kenbe Westchester ak fanmi Rockland yo ansekirite ak pwoteje.” 
 
Depite José E. Serrano te deklare, “Finansman federal sa ap ede asire ke vwayajè 
New York yo ka rive nan destinasyon yo san danje epi atan. Wout ki ansekirite enpòtan 
pou sekirite sitwayen ak konpetisyon biznis yo. Avèk anons sa a, Gouvènè Cuomo ak 
Depatman Transpòtasyon Etazini te pran yon lòt etap enpòtan pou asire ke New York 
rete ajou avèk enfrastrikti modèn, efikas ak ansekirite.” 
 
Depite Jerrold Nadler te deklare, “Nan yon zòn metro New York ki peple, asire ke bon 
jan kalite itilizasyon wout nou yo gen plis enpòtans. Avèk anpil veyikil, enkli otobis, 
veyikil ak bisiklèt ap pataje wout la nan yon zòn ki kwense, pwogram yo te kreye fon sa 
yo ki pral ede soulve sansibilizasyon ke sekirite sou wout la se responsabilite tout 
moun. Mwen remèsye Gouvènè Cuomo pou lidèchip li sou kesyon sa a e nap rete tann 
pou n travay avè l nan lavni pou redwi danje yo sou wout la.”  
 
Depite Gregory W. Meeks te deklare, “Gouvènè Cuomo ak prim komite trafik sou 
sikilasyon an ap fè yon wout long pou amelyore kondisyon sekirite sou wout la. 
Sibvansyon sa yo nan tout eta ap ede pwogram tankou sa yo ke Komite Sekirite 
Sikilasyon Konte Nassau te antreprann pou diminye pwobabilite aksidan sikilasyon, 
espesyalman nan zòn lekòl ak teren jwèt kominote yo. Mwen konplimante Gouvènè 
Cuomo paske li te priyorize envestisman enpòtan sa yo nan sekirite piblik e li pral 
kontinye asire ke wout nou yo ansekirite.” 
 
Depite Joe Crowley te deklare, “Lè li kesyon pou sekirite otwout, yon apwòch global 
enpòtan pou redwi mòtalite ak aksidan grav sou wout yo. Se poutèt sa finansman 
federal pou plizyè inisyativ sa yo enpòtan. Mwen remèsye Gouvènè Cuomo pou 
angajman l nan efò pataje nou pou fè tout sa nou kapab pou frennen kondisyon danjere 
ak konpòtman yo ki souvan reklame lavi Nouyòkè yo.” 
 
Depite Steve Israel te deklare, “Envestisman federal sa yo ap ede ajans aplikasyon 
lalwa nou yo nan sipòte pwogram sekirite sou otowout pou ankouraje chofè ak pasaje 
timoun yo. Mwen kontan pou m travay avèk Gouvènè Cuomo pou garanti ke fon 
enpòtan sa yo pou sove lavi ap kenbe fanmi Queens, Nassau ak Suffolk yo ansekirie 
sou wout la.” 

Depite Brian Higgins te deklare “Yon pati enpòtan nan envesti nan enfrastrikti peyi 
nou an se pou gade sila yo ki itilize l ka fè sa an tout sekirite. Fon federal otowout sa 
konsakre a edikasyon, aplikasyon, ak teknoloji ap ede asire sekirite Nouyòkè yo pandan 
yap vwayaje sou pon ak wout nou yo.” 
 
Depite Yvette D. Clarke te deklare, “Mwen konplimante Gouvènè Cuomo ansanm 
avèk Komite sou Sekirite Sikilasyon li an pou angajman yo nan pwoteje sekirite fanmi 
ak timoun nou yo sou otowout yo. Nou konnen ke ogmante respè avèk lwa sou senti 
sekirite, elaji itilizasyon aparèy sekirite pou timoun, ak edike piblik la sou sekirite 
sikilasyon te sove lavi nan Eta New York. Nan resan ane yo, chofè ansanm avèk pasaje 
yo te itilize senti sekirite yo pi souvan e yo te aprann bon jan kalite metòd pou kenbe 
timoun yo ansekirite nan machin yo. Inisyativ sa ap ogmante respè e li ka sove ankò 
plis lavi nan lavni.” 
 
Deite Paul Tonko te deklare, “New York gen youn nan sistèm rezo wout ki pi chè nan 
peyi a, e li enpòtan ke nou kontinye jwenn fason pou fè rezidan ak vizitè yo nan eta sa 
vin pi ansekirite ke posib. Pou rezon sa a, mwen remèsye Gouvènè Cuomo pou efò 
kontinyèl li pou fè New York vini yon lidè nan sekirite sou otowout, e map rete tann pou 
m travay avèk biwo li nan lavni pou asire ke nap fè tout sa ki nesesè pou amelyore 
enfrastrikti nan eta nou an.” 
 
Depite Richard Hanna te deklare, “Finansman sa a te posib grasa pwojè lwa federal 
highway e sitou lapolis lokal nou an, sante ak ajans non-pwofi yo paske yo ede kenbe 
kominote nou yo ansekirite. Pami pwogram fon sa yo pral sipòte enkli sèvis edikasyon 
pou asire ke timoun nou yo ansekirite ak pwoteje nan chèz machin yo. Konpliman pou 
tout benefisyè lokal nou yo. Mwen konnen ke yo pral itilize fon sa yo pou bon koz.” 
 
Depite Sean Patrick Maloney te deklare, “Nouvo envestisman sa a nan sekirite sou 
otowout la ap kenbe vwazen ak vizitè yo pwoteje pandan yap vwayaje nan Hudson 
Valley, nan grandi ekonomi lokal la epi kreye travay. Sekirite ta dwe toujou premye 
priyorite nou, e envestisman sa montre ke eta nou an angaje a sa tou senpleman.”  
 
Depite Kathleen Rice te deklare, “Youn nan aspè ki pi trajik nan mòtalite aksidan sou 
otowout la se konnen kijan yo te ka anpeche anpil ladan yo. Efò prevansyon efikas 
egzije envestisman entelijan ak dirab nan lapolis, resous edikasyonèl, teknoloji ak 
sansibilizayson piblik, e mwen kontan anpil dèske eta nou an te garanti finansamn 
federal sa a kidonk nou ka kontinye fè ototwout nou yo vin pi ansekirite pou tout moun 
kap vwayaje sou yo.” 
 
Depite Elise Stefanik te deklare, “Finansman enpòtan sa ap ede ogmante sekirite sou 
otowout pou fanmi yo nan North Country. Sa a se bòn nouvèl pou kominote nou an e 
mwen pral kontinye defann nan Kongrè a sou fason pou amelyore enfrastrikti nou an ak 
transpòtasyon an sekirite.”  
 
Depite Lee Zeldin te deklare, “Kòm yon manm nan Komite Enfrastrikti ak 
Transpòtasyon Chanm lan, mwen fyè pou m fè patenarya avèk Gouvènè Cuomo jodia 

pou anonse fon federal enpòtan sa a pou pwomote sekirite otowout nan Long Island ak 
nan tout Eta New York. Finansman sa ap fè yon wout long pou kenbe pasaje nou yo 
ansekirite, amelyore kalite lavi anjeneral epi relanse sistèm transpòtasyon New York.” 
 
Depite Dan Donovan te deklare, “Apre lanmò trajik de rezidan Staten Island semèn sa 
a, sekirite sikilasyon nan lespri nou tout. Pandanke pa gen responsabilite kriminèl nan 
lanmò semèn sa a, chak etap nou pran pou edike chofè yo ak pou penalize komsadwa 
sila yo kap mete lavi lòt moun andanje se yon etap nan bi pou sove lavi. Mèsi a 
Administrasyon Sekirite Sikilasyon Otowout Nasyonal ak Gouvènè Cuomo paske li te 
travay pou kenbe ri nou yo pi ansekirite.” 
 
Komisyonè Egzekitif Adjwen Depatman Motè Veyikil Terri Egan te deklare, 
“Ankouraje kondwi ki ansekirite se yon gwo priyorite, e efò enpòtan sa yo esansyèl pou 
pwopaje mo a non sèlman pou konbat konpòtman ki danejre, men pou pwomote mesaj 
pozitif, enkli bon jan kalite restriksyon pasaje timoun ak sekirite pyeton ak bisiklèt. Nap 
rete tann pou n travay etwatman avèk benefisyè yo ane sa pou asire ke nou kontinye ap 
devlope epi enplemante nouvo apwòch inove pou ede fè wout New York yo vini pi 
ansekirite.” 
 
Grasa kalite envestisman sa yo, Komite Sekirite Sikilasyon Gouvènè Cuomo te ede fè 
wout yo vin pi ansekirite pou otomobilis New York yo. Nan mwa Out, Gouvènè Cuomo 
te anonse ke Eta New York te bat yon rekò 92 pousan nan aplikasyon senti sekirite nan 
2015, sizyèm ane youn dèyè lòt ke itilizasyon senti sekirite te rete nan oswa piwo nivo 
90 pousan. Nouvèl sa a te vini apre plizyè inisyativ edikasyon ak aplikasyon nan tout 
eta pou ogmante itilizasyon senti sekirite pou chofè ak pasaje yo, sa ki te finanse pa 
Komite Sekirite Sikilasyon Gouvènè a.  
 
Komite Sikilasyon Trafik Gouvènè a gen ladsn 12 ajans manm ki gen misyon osijè 
transpòtasyon ak sekirite, epi kowòdone aktivite sekirite sikilasyon nan eta. 

